FRUAHER - GESCHICHTEN AUS CHUR (2)

Aus dem Alltag einer Telefonistin

in Chur

Eleonore Doebeli wurde 1917 geboren. Nach ihrer Ausbildung wirkte sie
lange Jahre bei der Post als Telefonistin und Telegrafistin, und zwar zu
einer Zeit, als das Verbinden von Telefonen noch von Hand erfolgte.
Eleonore Doebeli erzahlt uns von ihrer Arbeit in der Hauptpost am Postplatz.

Zallereerscht bini Telefonischtin
gsii. Und doo isch d Zentraala in
dem Schtogg doo gsii. (Zeigt auf
den ersten Stock auf dem vorge-
legten Bild der Post am Post-
platz) und dood isch dr Diraggter
gsii in dem Dings doo. Was solli
saga? Dia Zentraala isch aifach
vu doo bis dohaéra kangga. Ah, i
khénnt lina grat no a Foti zaiga.
(Holt die zum Text abgebildete
Foto.) Niinzeenhundertniiinad-
risk isch das gsii. Und doo sin
Uufsichta gséssa. Dia hen kénna
dr letscht Schnuuf vu aim regisch-
triara wenn s iigschaalta gsii sin
oder wemma a Beobachtig kha
hat. Denn isch daas um Pinggt
gganga.

Wemma hundert Piinggt khaa hét,
isch ma guat gsii. Und wemma
mee khaa hat, denn isch ma bes-
ser gsii. Ma isch denn vilichter in
dr Achtig a bitz gschtiga. Das
isch a Guati, das isch a Fuuli, dia
macht Faaler und soo. Und ii han
amodl aini khaa wo-n-i zwaihun-
dert oder zwaihundertzwenzg —
und denn hét aini vu da Uufsich-
ta gsait: Daas térfemer nit, nia uf
Bern schikcha. Dia het viil z viil
gschafft. Und as isch am schénsch-
ta gsii, wenn viil gloffa-n-isch.
Denn hat ma khonna richtig han-
tiara und macha un Pferbindiga
haarschtella aini noch dr andera.
Und jeeda Pult hat zeen Schniar
khaa. Altso paar Schnlar, wem-
ma dia alli dooba kha hat, denn
isch gloffa.

Wia hent Si denn gmaérggt, wenn
as Gschprééch fertik isch?

JO, do hat ma eba miuassa uuf-
passa. Bi da Diraktverbindiga hets
Lempli khaa. Und bi da Transit-
verbindiga do hat ma immer wi-
der sich iischalta muiassa. Und

dia Uufsichta hend kh&nna mas-
sa, wia Vviill Zit ma pruucht
het zum a so a Transitverbindig
uufzheeba. Das isch alls gmas-
sa worda in da Beobachtiga. D
Idee isch gsii, dass ma nit z lang
ufara Laitig pliba-n isch zum
«LObsla», hat ma gsait: «Dia
Looslat» 6ppa. DOO hat ma au
Nachtdianscht kha. Do isch ma
vum Odbat am zeeni bis am Mor-
gat-am seksi, halbi sibni, sibni
isch ma allai gsi.

Fiir ganz Khuur oder ganz Grau-
blinda?

Fascht. J0o, das khamma sich
nim voorschtella. Un waarand

am Kriag isch as ainawaag gaar
nit aso luschtig ksi. Dot hets doch
dia Militdarzentraala kha. Dia hend
au Verbindiga pruucht.

Si sind nochhér zum Telegraph.
Was hét si dét psunders ggraizt?
Jo, détta isch ma freier gsii, isch
nit immer beobachtet worda. Détt
hat ma mee hantiara khénna. Im
Telegraph dunna sind zwai alti
Beamta gsii. Und dia sind froo
gsi, wenn miar Maitla vur Zentraa-
la 6ppa-n-aabakhoo sind. Denna
kholfa hend. Dia hend am Tele-
fon nit aso schnell... Miar sind
aifach viil fitter gsii fur daa Pruaf
als d Menner.

Ds Empfinda vur Gschwindikhait
isch bi da Fraoa anderscht als bi
da Menner. Dia luagand mee uf
ds Technischa und miar uf ds
Menschlicha, uf ds Schnella. Und
je mee dass gloffa-n-isch, deschto
toller isch gsii. Am maischta hat
mi (bi da Telegramm) betroffa,
wenn waarand am Kriag wider as
Ross erfalla isch oder soo. |

Textaufnahme, Transkription und Be-
arbeitung: Oscar Eckhardt. Bildre-
cherche und Bearbeitung: Patrick
Blumenthal. Oscar Eckhardt ist Lin-
guist und arbeitet beim Institut fir
Kulturforschung, Patrick Blumenthal
ist Gestalter und arbeitet an der
Biindner Kantonsschule.



